
Pou Piblikasyon Imedyat: 16 desanm 2012

GOUVENE CUOMO DISTRIBIYE PREMYE LAJAN RANBOUSMAN AKOZ OURAGAN SANDY POU YON
TOTAL KI DEPASE $40 MILYON DOLA

Plis pase 524 Milyon Dola pou Ranmasaj Dekri nan Vil Long Beach

Préske 516 Milyon Dola pou Travo Piblik nan Konte Nassau

Jodi a, Gouvené Andrew M. Cuomo te distribiye premye ranbousman an depi apre lé Ouragan Sandy te
frape, pou yon total ki plis pase $40 milyon dola pou ede ranmase debri nan Konte Nassau akoz gwo
domaj Ouragan Sandy te fé. Jodi a, Eta a distribiye plis pase $24 milyon dola nan lajan ranbousman ki
dwe afekte pou Vil Long Beach, epi préske $16 milyon dola pral afekte pou Travo Piblik nan Konte
Nassau pou ede ranmase debri ki reprezante nuizans piblik ak yon danje pou sante piblik nan kominote
ki te afekte nan ouragan an.

Gouvene a te vizite Long Beach jodi a pou afekte lajan sa a.

Gouvene Cuomo di konsa, “Jodi a n ap distribiye premye éd federal pou zon ki te frape pi di yo nan Eta
New York pandan y ap kontinye reprann yo apre domaj la. Lajan sa a ap bay gwo ed pou Nouyoke yo
rebati kominote yo nan Long Island ak toupatou nan zon ki afekte yo. Avek plis sipo ki rive kounye a,
New York ap kontinye vanse ak rebati pi solid pase anvan.”

Ranbousman sa yo ap bay kantite lajan sa yo pou gouvénman lokal yo ki nan Long Island:

¢ Vil Long Beach ap resevwa $24.315.825 dola pou ranmasaj debri nan vil la
* Travo Piblik Konte Nassau ap resevwa $15.917.989 dola pou ranmasaj debri

Egzekitif Konte Nassau, Ed Mangano, di konsa, “Konte Nassau te frape pi di nan Ouragan Sandy, epi
fanmi nou yo ak kominote nou yo lwen pou yo retounen nan tout aktivite yo. Sibvansyon FEMA sa a
prale lwen nan ede nou netwaye ak retire debri danjere, yon fason pou noun kapab netwaye kay nou yo,
wout nou yo ak katye nou yo, epitou pou nou pare pou rekonstwiksyon an. Mwen di Gouvene Cuomo
mesi pou angajman li kontinye pran pou Konte Nassau ak FEMA pou sibvansyon enpotan sa a.”

Manadje Minisipalite Vil Long Beach, Jack Schnirman, di konsa, “Ouragan Sandy te lakoz anpil dega nan vil
nou an. Ouragan an te kraze wout nou yo, plaj nou yo ak kay nou yo, pou kite deye fatra ak debri ki bloke

tout kote epi ki danjere. Lajan FEMA bay la ap ede Long Beach fé netwayaj san pédi tan. Gen yon wout ki

long pou retounen nan aktivite yo, men nou gen rekonesans pou asistans Gouvené Cuomo jodi a.”

Distribisyon ranbousman jodi a te fet apre yon pwosesis aplikasyon kowodone avéek ofisyel eta a ak
ofisyel federal yo. Yon Lyezon Asistans Piblik Eta a te travay avék yon Kowodonaté Asistans Piblik FEMA
pou ede gouvenman lokal yo devlope yon reklamasyon lé yo note ki travay ki fet deja ak ki travay ki
toujou bezwen fét pidevan pou retounen nan tout aktivite apre domaj ouragan an te lakoz. Yo prevwa
plis finansman Asistans Piblik pral konpanse depans konte a pou ranmasaj ak eliminasyon debri.

Long Beach ak Konte Nassau ap itilize lajan sa a pou peye antreprene pou konstwiksyon ak depans
demolisyon, ranmasaj sab ak debri vejetasyon ak ranmasaj pyebwa, rediksyon, transpo, eliminasyon.

Pwogram Asistans Piblik FEMA te apwouve préske $16 milyon dola pou ranbouse Konte Nassau pou 75
pousan depans tan siplemanté pou 270 anplwaye ak lokasyon aparey pou kraze gwo bout bwa pou redui
volim debri yo.

Pou ranmasaj debri a kalifye, domaj la dwe se rezilta direk Ouragan Sandy, epi travay la dwe nesese pou:

¢ Elimine yon menas imedyat pou lavi moun, sante piblik ak sekirite,

¢ Elimine menas imedyat pou gwo domaj nan pwopriyete piblik ak prive ki amelyore l& mezi yo bay
rannman, oswa

¢ Asire redrésman ekonomik kominote ki afekte a nan avantaj kominote ki deyo a.

Van fo ak gwo lapli nan Ouragan Sandy te lage pyebwa ate, rache branch pyebwa ak liy kouran toupatou
nan zon New York. Ranmasaj ak netwayaj anpil pil debri se te youn nan defi ki pi difisil epi ki gaspiye tan
pou retounen nan aktivite. Men malgre sa, pil debri yo ap dispareét.

